A o,. % Sashen Hulda da Jama’a na Ofishin Jakadancin Amirka,
. M £ Lamba 1075, Titin Diplomatic Drive, Birnin Abuja,
e Wayar Tarho 09- 461 -4000. Yanar ngO bttp //mgena usembass_y govV

SANARWA 23 ga watan Maris na 2015

Don gaggauta bugawa

SaKon ShugabaObama Ga Jama’ar Nijeriya

A kalli bidiyon a nan: http://wh.gov/iWP30

FARKO

Ina gaishe ku. Yau, ina so ne, in yi magana, kai-tsaye, da ku — jama’ar Nijeriya.
Nijeriya gagarumar Kasa ce, kuma za ku iya yin tinkaho da irin ci gaban da ku ka
samu. Tare ku ka samu ‘yancin kai, kuma kuma kubuta daga mulkin soja, kuma ku
ka Karfafa yin amfani da cibiyoyin tafarkin mulkin demokradiyya. Kun yunKura ga
magance rarrabuwar kai da yin amfani da bambancin jama’ar Nijeriya, ya kasance
wani makamin Karin Karfinku. Kun dage ga inganta rayuwar iyalanku da kuma
gina gagarumin tattalin arziki, a Afrika.

Yanzu kuna da wani tarihin da zai taimaka ma ku, wallafa wani babi na ci gaban
Nijeriya — ta hanyar kada Kuri’a, a babban zabe. Muddin ana bukatar zaben ya yi
armashi, to, dole, ya kasance cikin kwanciyar hankali, da gaskiya da adalci. Dole
daukacin ‘yan Nijeriya su kada Kuri’arsu, ba tare da tsoro ko wata tsangwama ba.

Don haka, ina kira ga shugabanni da ‘yan takara, da su fayyace wa magoya
bayansu, cewa, tashin hankali ba shi da wurin zama, a zaben mulkin demokradiyya
— kuma ba za su tunzura, ko goyon baya ko haddasa, duk wani tashin hankali ba
— kafin, da lokacin da kuma bayan an Kidaya sakamakon zabe. Ina kiran dukan
jama’ar Nijeriya, da su bayyana ra’ayoyinsu a cikin lumana, su kuma guji
muryoyin dake kiran da a tayar da hankali. Kuma, a duk lokacin da aka gudanar da


http://wh.gov/iWP3O

zabubbukan gaskiya da amana da adalci, hakKin dukan ‘yan Kasa ne, da su
taimaka wa zaman lumanar, kowa kuwa ya lashe zaben.

Zabubbukan da suka yi nasara, da kuma ci gaban demokradiyya, zai taimaka wa
Nijeriya, wajen hanzarta magance Kalubalen da take fuskanta, a yau. Kungiyar
Boko Haram — mummunar Kungiyar nan dake kashe bayin Allah — dole ta bari.
An sace daruruwan Kananan yaran dake bukatar a maido su ga iyayensu. Jama’ar
Nijeriyar da Kungiyar ta Boko Haram ta kore, na bukatar komawa gidajensu.
Kungiyar Boko Haram na bukatar gurgunta Nijeriya, da dukan abinda ku ka gina.
Ta hanyar kada Kuri’arku ne, za mu iya taimakawa, wajen kubuto ci gaban
Kasarku.

An yi min bayanin cewa, akwai wani Karin magana, a Kasa: “hada kan Nijeriya
wani gagarumin aiki ne, da dole mu yi.” A yau, ina roKon dukan ‘yan Nijeriya —
daga dukan addinai, da dukan kabilu da ma dukan yankuna — da su hada kan
tafiyar da Nijeriya daya. Kuma a wannan gagarumin aikin, na ci gaban harkokin
tsaro, da ‘yancin dan adam, ga dukan ‘yan Nijeriya, za ku ci gaba da samun abokai
da Kawaye, a Kasar Amirka.

